
ABSTRAK 

Tujuan utama kajian Ini adalah untuk meninjau persepsi guru terhadap gaya kepimpinan 
pengetua wanita dan juga hubungannya dengan motivasi guru di sekolah-sekolah 
menengah di daerah Kota kinabalu, Sabah. Kajian yang berbentuk kuantitatif deskriptif 
ini dilakukan secara tinjauan dengan menggunakan kaedah soal selidik 'The Leader 
Behaviour Description Questionnaire (LBDQ)' dan 'A Questionnaire Measure of Individual 
Differences in Achieving Tendency (QMAn'. Seramai 231 orang responden daripada 
sepuluh buah sekolah menengah di daerah Kota kinabalu, Sabah terlibat di dalam kajian 
ini. Penganalisisan dapatan kajian menggunakan kekerapan, peratusan, min, sisihan 
piawai, Ujian-t untuk Dua-Kumpulan Sampel Tak Bersandaran, ANOVA satu-hala dan 
analisis korelasi Pearson dengan penetapan aras keertian + = .05. Dapatan kajian 
menunjukkan bahawa persepsi guru terhadap gaya kepimpinan pengetua wanita yang 
berdasarkan dimensi struktur tugas di sekolah-sekolah menengah di daerah Kota 
Kinabalu secara keseluruhannya berada pad a tahap sederhana. Gaya kepimpinan 
pengetua wan ita berdasarkan dimensi struktur tugas juga lebih dominan berbanding 
dengan dimensi timbang rasa. Manakala gaya kepimpinan pengetua wanita yang 
berdasarkan dimensi timbang rasa juga berada pada tahap sederhana sahaja. Daripada 
aspek tahap motivasi pula, secara keseluruhannya didapati tahap motivasi guru-guru di 
sekolah terhadap tugas adalah berada pada tahap sederhana. Kajian juga mendapati 
tidak terdapat perbezaan yang signifikan antara motivasi guru berdasarkan jantina. 
Namun kajian mendapati terdapat perbezaan yang signifikan antara motivasi 
berdasarkan umur guru. Begitu juga dengan persepsi guru terhadap motivasi yang 
menunjukkan perbezaan yang signifikan berdasarkan gaya kepimpinan pengetua wanita. 
Seterusnya dapatan kajian juga mendapati terdapat hubungan yang signifikan antara 
motivasi guru dengan gaya kepimpinan pengetua wanita berdimensikan struktur tugas 
dan timbang rasa. Oi sam ping itu, analisis Korelasi Pearson menunjukkan hubungan 
antara motivasi guru dengan gaya kepimpinan timbang rasa (r = .365, P < 0.05) adalah 
lebih kuat berbanding struktur tugas (r = .281, P < 0.05). Ini mengesahkan bahawa 
semakin baik kepimpinan pengetua wanita dimensi struktur tugas dan dimensi timbang 
rasa, maka semakin tinggi motivasi guru. Kajian ini menyokong dapatan berkaitan dan 
andaian umum yang menyatakan bahawa gaya kepimpinan pengetua wanita dapat 
meningkatkan motivasi pencapaian guru. 

v 

UMS 
UNIVERSITI MALAYSIA SABAH 



ABSTRACT 

The main objective of this research is to obselVe the teachars' perception towards the 
leadership style of woman principals and also its relationship with the teachers' 
motivation in secondary schools in district Kota Kinabalu, Sabah. This descriptive 
quantitative research is done through a survey using 'The Leader Behaviour Description 
Questionnaire (LBDQ)' and ~ Questionnaire Measure of Individual Differences in 
Achieving Tendency (QMAT)~ This research involve 231 respondents from ten secondary 
schools in district Kota Kinabalu, Sabah. The research data is analyzed based on 
frequency, percentage, mean, standard deviation, Independent Sampel T-test, One-Way 
ANOVA and Pearson correlation analysiS, with the significant level of + = .05. The result 
of study indicates that teachers' perception level towards the leadership style of the 
women principal based on dimensional job structure at secondary schools in district Kota 
Kinabalu is at the moderate level. The leadership style of women principal based on 
dimensional job structure is also much more dominant compare to the tolerance 
dimension. While the leadership style of the women principal based on the tolerance 
dimensional is also at the moderate level. From the motivational point of view indicates 
that the motivational level of the teachers to their job at the school is at the moderate 
level. This study shows that there is no huge significance of the motivation based on 
gender as compared based on the teachers' age. There is also huge significance to the 
teachers' perception towards the motivation and it shows differences based on the 
leadership approach of a woman principal. The result has also shown that there is also a 
significant relationship between the motivation and the leadership style of a woman 
principal with the job strudure and tolerance. Besides that, Pearson co-relationship 
analysis has shown that the relationship between the teachers' motivation and tolerate 
leadership (r = .365, p < 0.05) approach is much stronger than the job structure 
(r = .281, P < 0.05). This confirms that the better leadership of job structure and 
tolerance dimension of a woman principal, the stronger the teachers' motivation will be. 
This study holds the related results and the general presumptions that stated that the 
leadership style of a woman prinCipal will increase the teachers' motivation achievement. 

BABl 

PENGENALAN 

1.1 Pendahuluan 

Sejak kebelakangan ini, wanita telah mendominasi sistem pendidikan di Malaysia. 

Sebagai contoh wujudnya suatu senario dalam profesion perguruan di Malaysia pada 

masa kini iaitu bilangan guru wanita dan pengetua wanita di sekolah telah melebihi 

jumlah guru lelaki dan pengetua lelaki. Justeru, pemilihan pengetua bukan hanya 

berdasarkan jantina, sebaliknya perlu berlandaskan kriteria seperti kemampuan, 

kekananan, pengalaman dan tahap keilmuan (Harvey & Donaldson 2003). 

Di sekolah kepemimpinan pengetua sering menjadi tumpuan di kalangan guru 

dan dikaitkan dengan perkembangan stafnya. Pada masa inilah pemimpin dan 

kepimpinannya sering kali dipersoalkan. Ada segelintir guru yang mengaitkan kejayaan 

sesebuah sekolah yang dibangunkan itu adalah bergantung kepada faktor 

kepemimpinan pengetuanya. Sejauh manakah kebenaran faktor tersebut? Apakah 

bentuk kepemimpinan yang menentukan motivasi guru pada tahap yang tinggi atau 

terdapat elemen lain yang mempengaruhi tahap motivasi guru? 

Sebagai pengetua wan ita di sesebuah sekolah, dia tidak akan terlepas dari 

menghadapi bebanan tugas dan tanggungjawab yang mencabar. Pengetua wanita 

biasanya selalu menghadapi dualisme dalam bebanan tugas iaitu berperanan sebagai 

pengetua di sekolah dan menghadapi tugas serta tanggungjawab dalam mengurus hal 

ehwal rumah tangga (Langer & Baris-Schater 2003). Ada kalanya keupayaan mereka 

dalam melaksanakan tugas sebagai pemimpin di sekolah diragui oleh guru-guru 

bawahan, terutamanya guru-guru lelaki. Keraguan seperti ini akan memberi kesan yang 

negatif terhadap kepercayaan dan kerjasama yang diberikan. Selain itu, pengetua 

wanita juga berhadapan dengan cabaran peribadi, iaitu espektasi masyarakat terhadap 

pemimpin wanita yang sentiasa dikaitkan dengan sifat penyayang (Langer & Boris­

Schater 2003). 

Namun sebagai pemimpin, pengetua wanita juga tetap bertanggungjawab 

membawa perubahan kepada sekolah yang dipimpinnya. Dia perlu tabah dan berani 

untuk menghadapi sebarang risiko serta memikul tanggungjawab terhadap keputusan 

yang diambilnya (Collard 2001). Sememangnya bukan senang untuk menerapkan suatu 

perubahan kerana sifat semula jadi manusia yang pelbagai dan berbeza-beza. Ini jelas 

disokong oleh pernyataan Ibrahim (1993) iaitu manusia mempunyai sifat yang beraneka 

ragam. 

Kecemerlangan sesebuah organisasi mempunyai hubungan dengan kepuasan 

kerja dan tahap motivasi yang dimiliki oleh kakitangannya. Pekerja mendapat kepuasan 

apabila keperluannya dipenuhi manakala majikan pula mendapat kepuasan apabila 

pekerjanya dapat mencapai tingkat produktiviti yang tinggi. Kejayaan sesebuah sekolah 

adalah banyak bergantung kepada gaya kepimpinan berwibawa yang diamalkan oleh 

pengetuanya. Menurut Hussein Mahmood (1993), apa yang membezakan keberkesanan 

sekolah dengan sekolah lain adalah kepimpinan pengetua atau guru besar yang dinamik 

dan bersungguh-sungguh telah dikenal pasti sebagai satu pembolehubah yang 

dikatakan membawa kejayaan kepada sesebuah sekolah. Ini bermakna kejayaan 

sesebuah sekolah adalah amat bergantung kepada kejayaan pemimpinnya di dalam 

mengurus organisasi dengan baik. 

Jelaslah di sini bahawa persoalan kepimpinan merupakan perkara yang utama 

dalam menentukan kejayaan dan kecemerlangan generasi akan datang. Setiap pengetua 

seharusnya mempunyai kebolehan untuk menginterpretasikan perubahan dan 

menggunakan gaya kepimpinan tertentu dalam memotivasikan guru serta kakitangan ke 

arah perubahan tersebut. 

Menyedari cabaran yang dihadapi oleh pemimpin wanita, penyelidik mengkaji 

apakah gaya kepimpinan yang mampu diketengahkan oleh pemimpin wanita dalam 

situasi sekolah mereka. Menurut Hersey dan Blanchard (1977), situasi sesebuah tempat 

dan cabarannya mempengaruhi gaya kepimpinan dan prioriti yang ditetapkan oleh 

pemimpin. Gaya kepimpinan pengetua wanita amat penting dalam menentukan 

kejayaan sesebuah sekolah. Sekiranya pengetua mengamalkan gaya kepimpinan yang 

sesuai dan dapat meningkatkan motivasi guru, secara langsung guru-guru akan 

bekerjasama sepenuhnya dalam melaksanakan tugas dan tanggungjawab mereka. 

Penyelidik akan men genal pasti sejauh mana gaya kepimpinan pengetua wanita yang 

mengamalkan dimensi struktur tugas dan timbang rasa dapat meningkatkan tahap 

motivasi guru-guru di sekolah. 

1.2 Latar Belakang Kajian 

Secara keseluruhannya, penyelidikan yang berkisar tentang sekolah yang mana 

pelajarnya menghasilkan prestasi akademik yang tinggi telah membuktikan kepentingan 

kepimpinan pengetua yang mantap. Seperti yang dijelaskan oleh Barth (1990) ''show me 

a good school and 171 show you a good principal'~ Seorang pengetua yang berkesan 

mempunyai kemahiran-kemahiran konseptual, teknikal dan hubungan manusia untuk 

menyelaras, membimbing dan menambahbaik proses instruksional, membina dan 

menggerakkan sumber manusia; membentuk pencapaian sebagai matlamat keseluruhan 

sekolah dan memantau kemajuan sekolah untuk menepati matlamat pencapaian pelajar. 

Melalui kepimpinan pengetualah yang menetapkan nada sekolah, iklim pembelajaran, 

tahap profesionalisme dan moral serta darjah keprihatinan terhadap masa depan para 

pelajar. 

Menurut Campisano (1992 dalam John & Taylor, 1999), gaya pengetua dan guru 

besar semasa memimpin sesebuah sekolah merupakan faktor utama yang 

mempengaruhi darjah komitmen seseorang guru semasa melaksanakan tugasnya di 

sekolah. Oi samping itu, kepimpinan pendidikan merupakan salah satu faktor penentu 

untuk membentuk satu persekitaran pembelajaran yang efektif (Kelly, 2005). Maka 

dengan itu, seseorang pengetua sekolah haruslah mempunyai keupayaan untuk 

membuat penilaian dan pencapaian akan impak dan persepsi terhadap gaya kepimpinan 

mereka di sekolah. 

Berikut merupakan penerangan yang dijelaskan oleh Bolman & Deal (1991 dalam 

Kelly, 2005) tentang keseimbangan perhubungan kepimpinan dan pengurusan. 

"Pengurusan yang lemah dalam sesebuah organisasi oleh seseorang pemimpin yang 

berkarisma tinggi hanya akan dapat bertahan untuk satu tempoh masa yang singkat dan 

akhirnya menemui jalan buntu". Dewasa ini, organisasi-organisasi moden menghadapi 

pelbagai cabaran. Antara cabaran-cabaran tersebut adalah sesebuah organisasi 

memerlukan "seorang pengurus yang bijak, mempunyai pandangan yang objektif, 

berwawasan dan mempunyai komitmen yang tinggi". Disebabkan sekolah-sekolah 

merupakan organisasi yang kompleks, maka pengetua-pengetua sekolah perlu bergerak 

maju ke depan selari dengan peredaran masa untuk kemajuan dan penambahbaikan 

yang berterusan. 

Menurut Ibrahim Mamat (2001 dalam Yahya Don, 2007) secara keseluruhannya 

telah menyatakan pernyataan berikut: Pengetua sekolah memainkan pelbagai peranan 

iaitu mengurus, memimpin, mentadbir, menyelia dan menjadi pakar rujuk. Menurut 

beliau lagi, peranan ini melibatkan empat perkara besar iaitu membentuk falsafah 

sekolah, membentuk struktur sekolah, mengurus dan memotivasikan kakitangan sekolah 

dan memberi kepemimpinan. Oleh itu, pengetua perlu memainkan banyak peranan bagi 

memastikan sekolahnya berjalan dengan lancar dan mencapai kecemerlangan serta 

menjadi sebuah sekolah yang berkualiti dalam pelbagai aspek. 

1.3 Pernyataan Masalah 

Dalam mana-mana organisasi, institusi pendidikan, hospital dan institusi keluarga, 

kemunculan seorang ketua yang dinamik amat diperlukan. Ketua atau pemimpin adalah 

dijangka dapat memberi kepimpinan yang berkualiti. Menurut Lall & Lall (1988 dalam 

Peterkin, 1996), kepimpinan yang sebenar mestilah memimpin dan bukannya 

mendominasi dan kepimpinan seharusnya memberi inspirasi dan galakan tetapi bukan 

memaksa atau membuli. Kepimpinan sebenar seharusnya dapat memupuk sifat-sifat 

kepimpinan pad a individu-individu yang dipimpin. 

Guru merupakan sumber tenaga manusia terpenting dalam pendidikan. 

Sekiranya sumber tenaga ini tidak diuruskan secara bijak, maka banyak permasalahan 

akan timbul. Sejak kebelakangan ini ketidakpuasan kerja di kalangan guru semakin 

ketara. Akibatnya ramai guru yang kurang bermotivasi untuk melaksanakan tugas dan 

tanggungjawab mereka di sekolah. Antara punca utama berlakunya masalah ini adalah 

pengetua kurang berupaya untuk memotivasikan guru. Ini termasuklah untuk 

mengambil kira faktor ketidakpuasan mereka. Sesetengah kakitangan tidak puas hati 

dengan peranan yang mereka pegang, kurang pengiktirafan dan juga bakat serta 

potensi mereka tidak diberi perhatian. Tingkah laku harian pengetua wanita akan 

mempengaruhi prestasi kakitangannya. Mereka dapat mengesan dengan cepat 

bagaimana tingkah laku pengetua wanita terhadap perjalanan organisasi. 

Sebagai seorang pengetua wanita, beliau memegang dua peranan dalam 

organisasi sekolah laitu sebagai pemimpin profesional dan peranan sebagai pentadbir. 

Timbang tara di antara kedua-dua peranan tersebut menentukan kecekapan dan 

keberkesanan sekolah bergerak mencapai matlamat organisasi sekolah dan matlamat 

pendidikan (Sufean Hussin, 1993). Menurut Zaidatol Akmaliah Lope Pihie (2000), dalam 

teori moden, cara yang paling berkesan untuk mencapai matlamat bukanlah dengan 

cara menggunakan kuasa tetapi memenuhi keperluan individu. Manakala menurut Piele 

dan Smith (1996 dalam Barbary, 1999) pula menyatakan bahawa gaya telah diterima 

pakai sebagai komponen penting dalam kepimpinan. 

Menurut Walumba & Ojode (2001), pengetua wanita dikatakan lebih 

berorientasikan perhubungan sedangkan pengetua lelaki berorientasikan tugas. Gaya 

kepimpinan seseorang pengetua itu dapat membentuk motivasi guru, sarna ada positif 

ataupun negatif. Sebagai seorang pemimpin, beliau perlu menunjukkan arah untuk 

mencapai matlamat di mana orientasi tugas dikatakan mempunyai kelebihan berbanding 

dengan orientasi perhubungan. 

Gaya kepimpinan pengetua wanita yang terlalu tegas turut akan menjejaskan 

perhubungan pengetua dengan guru. Tidak kurang juga, hubungan guru-guru di 

sekolah akan menjadi renggang malah wujud sikap saling menyalahi antara satu sarna 

lain akibat daripada pengetua yang tidak mempunyai gaya kepimpinan yang mantap. 

Ternyata suasana kerja yang menyeronokkan di sekolah tidak wujud. Ini menyebabkan 

guru-guru rasa tertekan dan tidak dapat menyempurnakan segal a tugasan yang 

diberikan oleh pengetua dengan baik. Pendek kata guru-guru tidak bermotivasi langsung 

dalam melaksanakan tugasan-tugasan di sekolah. 

Dalam Kepimpinan pengetua wanita, beliau menggerakkan sekolah, iklim 

pembelajaran, tingkat profesionalisme, semangat dan rasa tanggungjawab guru 

terhadap murid. Pengetua wanita yang mementingkan tugas sebagai pentadbir biasanya 

bersikap autokratik, iaitu kurang memberi perhatian kepada semangat kerjasama 

berpasukan dan perhubungan humanistik. Guru-guru diperlukan untuk 

menyempurnakan tugas-tugas mereka mengikut ketetapan tanpa tolak ansur. Dalam 

suasana begini, perhubungan antara guru-guru bersifat formal dan kaku kerana mereka 

sibuk dengan tugas masing-masing. Sungguhpun corak pentadbiran seperti ini 

mendorong guru-guru menunjukkan prestasi kerja yang tinggi tetapi pe/aksanaan kerja 

itu hanya merupakan penyempurnaan tugas tanpa elemen humanistik dan tiada 

kepuasan dan motivasi yang tinggi. 

1.4 Soalan Kajian 

a) Apakah ciri-ciri demografi responden? 

b) Apakah gaya kepimpinan pengetua wanita? 

c) Apakah tahap motivasi guru? 

d) Apakah wujud perbezaan motivasi guru berdasarkan jantina? 

e) Apakah wujud perbezaan motivasi guru berdasarkan umur? 

f) Apakah wujud perbezaan antara motivasi guru dan gaya kepimpinan pengetua 

wanita? 

g) Adakah wujud hubungan antara gaya kepimpinan pengetua dan motivasi guru? 

1.5 Tujuan Kajian 

Kajian ini merupakan satu kajian untuk mendapat gambaran tentang gaya kepimpinan 

pengetua wanita yang seringkali diamalkan di sekolah menengah. Kajian ini juga untuk 

mengenal pasti persepsi guru terhadap gaya kepimpinan pengetua wanita di sekolah­

sekolah menengah di daerah Kota Kinabalu. Oi samping itu, ia juga bertujuan untuk 

melihat sejauh mana tahap motivasi pencapaian guru ada hubungkait dengan faktor 

demografi guru misalnya faktor jantina dan umur guru. Se/aln itu, kajian ini juga 

mengenal pasti hubungan motivasi guru dengan persepsi guru terhadap gaya 

kepimpinan pengetua wanita. 

1.6 Objektif kajian 

Kajian ini mempunyai objektif am dan objektif khusus. Objektif am kajian ini adalah 

bertujuan untuk mengkaji hubungan gaya kepimpinan pengetua wanita dengan motivasi 

guru di sekolah menengah. Berdasarkan masalah yang telah dibincangkan sebelum ini, 

berikut adalah objektif khusus kajian tersebut: 

a) Memperihalkan ciri-ciri demografi responden. 

b) Menentukan gaya kepimpinan pengetua wanita 

c) Menentukan tahap motivasi guru. 

d) Mengenal pasti perbezaan motivasi guru berdasarkan jantina. 

e) Mengenal pasti perbezaan motivasi guru berdasarkan umur. 

f) Mengenal pasti perbezaan motivasi guru berdasarkan gaya kepimpinan pengetua 

wanita. 

g) Mengenal pasti hubungan antara gaya kepimpinan pengetua wanita dengan 

motivasi guru. 

1.7 Hipotesis Kajian 

Hipotesis nul bagi kajian ini adalah seperti berikut: 

H 0 1 Tidak terdapat perbezaan yang signifikan dalam motivasi berdasarkan jantina. 

H 0 2 Tidak terdapat perbezaan yang signifikan dalam motivasi berdasarkan umur 

guru. 

H 0 3 Tidak terdapat perbezaan yang signifikan dalam motivasi guru berdasarkan gaya 

kepimpinan pengetua wanita. 

Ho4 Tidak terdapat hubungan yang signifikan antara gaya kepimpinan 

berorientasikan struktur tugas dengan motivasi guru. 

HoS Tidak terdapat hubungan yang signifikan antara gaya kepimpinan 

berorientasikan tim bang rasa dengan motivasi guru. 

1.8 Kepentingan Kajian 

Secara umumnya, kajian ini dijalankan untuk memberikan gambaran tentang hubungan 

jenis kepimpinan pengetua wanita terhadap motivasi pencapaian dalam kalangan guru­

guru di sekolah menengah. Oleh itu kajian ini penting bagi: 

a) Membantu para pengetua untuk menilai gaya kepimpinan mereka sendiri di 

samping dapat mengaplikasikan gaya-gaya kepimpinan yang dianggap sesuai 

dan berkesan dalam meningkatkan keberkesanan sekolah. Seterusnya menjadi 

panduan untuk meningkatkan kesedaran tentang perlunya gaya kepimpinan 

yang berkesan di sekolah. 

b) Panduan pengetua dan bakal-bakal pengetua dalam melaksanakan tugas sebagai 

pemimpin organisasi dan memajukan sekolah. Walaupun terdapat banyak 

perubahan dalam sistem pendidikan yang berlaku pada masa kini, namun masih 

banyak lagi isu-isu lama yang menjadi topik semasa, misalnya guru yang tidak 

sanggup bekerja lebih masa. Adakah isu ini ada kaitan dengan kepimpinan dan 

motivasi? 

c) Membantu institusi pendidikan tinggi dan institusi perguruan dalam merangka 

kurikulum pentadbiran dan pengurusan agar dapat memenuhi kehendak 

pendidikan sesuai dengan arus perubahan masa kini, khususnya dalam bidang 

kepimpinan. Walaupun banyak kajian kepimpinan dijalankan, kebanyakannya 

dilakukan di negara-negara maju seperti Amerika Syarikat dan Britain. Kajian ini 

kelak akan dapat membantu kita mengenal pasti jika terdapat perbezaan dari 

aspek tabii pekerjaan, nilai sosial dan persekitaran yang dapat menjurus ke arah 

penambahbaikan sistem pentadbiran di sekolah. 

d) Memperlihatkan kekuatan pengurusan pemimpin wanita untuk diambil kira 

sebagai kayu pengukur dalam perlantikan sebagai pengetua. Secara tidak 

langsung ini akan menggalakkan kaum wanita terlibat dalam bidang pengurusan 

pendidikan. 

e) Membantu pihak Jabatan Pendidikan Negeri, Persatuan Pengetua-Pengetua/ 

Majlis Guru Besar, Pejabat Pendidikan Bahagian dan Pejabat Pendidikan Daerah 

dalam merangka dan mengendalikan kursus kepimpinan (kursus dalam 

perkhidmatan) untuk pengetua/ guru besar bagi menerapkan dan membina 

